
ЭМОЦИЯ ЖӘНЕ ОНЫҢ ТАНЫМ ПРОЦЕССТЕРІМЕН БАЙЛАНЫСЫ

Жылдар бойы көптеген ғалымдар эмоция мен таным процесстерінің байланысын зерттеу барысында  эмоцияның әсерінен таным процесстерінің барлық түрі – қабылдау, қиял, ес, ойлаудың – белгілі бір өзгерістерге ұшырайтыны белгілі болды. Осындай өзгерісттердің нәтижесінде олар талғамдылық пен бағыттылыққа ие болады. 
Эмоция туралы көзқарастар бірнеше бағыттар бойынша дамыды. Ч.Дарвиннің көзқарастары бойынша эмоциялар эволюция процесінде тірі ағзадардың өзекті қажеттіліктерін қанағаттандыру құралы ретінде қалыптасты. Алғашқы эмоциялар  тіршілік иелерінің өмір процесін оның оптималды шекарада сақтап, қандай да бір факторлардың жетіспеуі немесе артық болуы жайдайларының алдын алушы сипатында болды. Ч. Дарвиннің зерттеулерінің негізгі пәні сүтқоректілердің эмоцияға қанық іс қимылдары болды. Дарвин өзінің зерттеулері негізінде эмоцияның биологиялық концепциясын жасап шығарды. Концепцияның мәні сол эмоцияға қанық әс қимылдар инстинктивті әрекеттердің баламасы болып табылады, ол мақсатқа бағыттылық принципі негізінде құрылған [1, с. 23]. Эмоцияның биологиялық теориясының дамуына тағы бір үлесін қосқан П.К. Анохин болатын. Оның зерттеуіне сәйкес жағымды эмоциялар күтілген нәтиже мен соңғы нәтиженің сәйкес келуінен пайда болады деп түсіндіреді.Кері жағдайда егер күтілген нәтиже соңғы қол жеткізген нәтижеге сәйкес келмесе жағымсыз эмоциялардың пайда болуына жағдай жасайды.  Сонымен эмоция белгілі бір тіршілік иелері түрлерін сақтай үшін және өмірлік процесстерді реттеуші құрал ретінде танылды. Егер қандай да бір іс әрекет тәсілі қажеттіліктерді қанағаттандыруға бірнеше рет қатысса, онда ол эмоцияның көмегімен сәтті болып бекітіледі. Егер ол күткен нәтижеге қол жеткізуге көмектеспесе, онда ол тәсілдің тежелуіне және басқа тәсілдердің пайда болуына жағдай жасайды. У. Джеймс және одан тәуелсіз Г. Ланге эмоцияның моторлы (немесе перефириялық) теориясын қалыптастырды. Бұл теорияға сай эмоциялар әс әрекеттерге қарағанда екінші қатардағы болып табылады. Ол тек қана бұлшықеттерде, тамырларда, ішкі ағзаларда болып жатқан өзгерістерге ағзаның жауабы ғана. У. Джеймстің мына бір афоризмі оның теориясының негізгі мәнін ашады: «Біз өкінеміз, өйткені біз жылап отырмыз, біз қорқамыз, өйткені біз дірілдеудеміз, біз қуанамыз өйткені біз күлудеміз». Бір сөзбен айтқанда эмоциогенді қоздырғыштан түскен сигнал белгілібір әс-әрекет моделін құрайды, ал одан шыққан кері байланыс эмоцияның туындауына жағдай жасайды. Джеймс-Ланге теориясы эмоция табиғатын түсінудегі көзқарастарды қалыптастыруға жағымды роль атқарды, ол үш буынның байланысын көрсеетеді: сыртқы қоздырғыш, іс әрекеттік акт және эмоциялыө сезім. Дегенмен перефериялық реакциялар нәтижесінде болған эмоциялар туралы мәліметтер  эмоцияның қажеттіліктермен байланысын түсіндіріп бере алмайды. 
[bookmark: _GoBack]Бұл бағытта П.В. Симоновтың зерттеудері ұсынылған. Ол эмоцияның ақпараттық теориясын қалыптастырды. Бұл теорияға сай эмоция дегеніміз қажеттіліктердің көлемі мен оның қазіргі таңда қанағаттандыру мүмкіндіктер қатынасын бейнелеу болып табылады. П.В. Симонов бұл тәуелділіктердің формуласын жасап шығарды: Э = – П (Ин – Ис), мұнда Э – эмоция, оның күші мен сапасы,  П – қажеттілік, Ин – қажеттілікті қанағаттандыруға керекті ақпарат, Ис – қазіргі ақпарат. Егер  П = 0, онда  Э = 0, қажеттілік жоқ болса эмоция да жоқ. Егер Ин › Ис, онда эмоция жағымсыз, ал кері жағдайда – жағымды. Берілген концепция эмоцияның табиғаты туралы когнитивті теориялар қатарына жатады. 
Тағы да бір когнитивті теория Л. Фестингерге тиесілі. Ол когнитивті дисонанс теориясы. Диссонанс бұл субъекттің бір объект туралы қарама қайшы ақпараттар болған кездегі жағымсыз эмоциялық күй. Ал жағымды эмоция субъект  іс әрекеттің нақты нәтижесі күткен нәтижеге сәйкес келгенде сезінеді. Ол үшін екі тәсіл бар: нақты жағдай мен күткен үмітті сәйкестендіру немесе  күткен үмітке сәйкес келетін жаңа ақпарат алуға тырысу қажет [2,47].  
Жылдар бойы көптеген ғалымдар эмоция мен таным процесстерінің байланысын зерттеу барысында  эмоцияның әсерінен таным процесстерінің барлық түрі – қабылдау, қиял, ес, ойлаудың – белгілі бір өзгерістерге ұшырайтыны белгілі болды. Осындай өзгерісттердің нәтижесінде олар талғамдылық пен бағыттылыққа ие болады. 
Таным процесстерінде болып жатқан өзгерістер ағымдағы эмоциялық процесстермен байланысты: агрессивті эмоциялар агрессивті ойлардың туындауына жағдай жасайды, қызғаныш барысында – адам опасыздықтың ұсақ, кішкене көріністерін байқап қалса, қанағаттанған адам ең алдымен өмірінің жағымды минуттарын есіне түсіреді және т.с.с.
Дегенмен бұл тәуелділікті толық жете суреттеу үшін эмоцияның мазмұны ұғымына тоқталған жөн. Бұл туралы айтқанда, біз мидағы процесстердің өзгеше ұйымдастырылуы мен арнайы ерекшеліктері туралы айытқымыз келеді және оның көмегімен қоршаған ортаға деген қатынастың үшжақтылығын анықтай аламыз: жағдайға деген қатынас, бұл оны белсенді күйге әкеледі; әрекетке деген қатынас, сонымен қатар оның субъект санасында қалай бейнеленуі. Эмоция арнайы  ұйымдастырылған мидың өзгеше  белсенділігі болып табылады, ал оның мазмұнындағы айырмашылық – оның ұйымдастырылуындағы айырмашылық болып табылады. Адамның эмоциясының ұйымдастырылуының құрылымы өзгермелі,  және де бұл жағынан адам эмоциясы жануарлар эмойиясынан өзгеше болып табылады. Егер жануарлардығы эмоциялық реакциялар генетикалық негізде детерминделсе (сондықтанда мидың белгілі бір орталықтарына әсер ете отыра біз ашу, қорқыныш, сексуалды реакцияларды толық қанды тудыра аламыз), ал адамда эмоцияның аз ғана компоненттері дайын туа біте ұйымдастырылған; ашулану, қорқыныш, қобалжу, өкініш, шаттану секілді реакциялардың көп бөлігі жүре қалыптасқан, яғни өмір тәжирибесі барысында. 
Мұндай ұйымдастырылған белсендлік өзектендірілсе, оның мәніне жақын бағдарлы (танымдық) әрекеттерді өзгерістер пайда болады. Басқаша айтқанда, туындаған эмоциялық процесстерді – адамның барлық танымдық процесстерін таңдамалы түрде қамтитын – белсендендіргіш  толқындармен салыстыруға болады, ол өз кезегінде мәні бойынша айтылған процесстермен байланысты  болады. Берілген эмоциялық процесспен қандай танымдық әрекет өзгеріске ұшырайтыны мәннің жеке дара құрылымы анықтайды. Белгілі бір эмоциялық күй барлық мәндік құрылымның функционалды өзгеріске ұшырататынын мойындай отыра, бұл өзгерістердің қандай екенін анықтауымыз қажет. 
Жалпылай айтқанда эмоциялар кейбір таным процесстерінің белсенді болуына жағдай жасаса, кейбір таным процесстерін тежейді. Эмоцияның таным процесстеріне әсер ететін жағдайды анықтау үшін ол әсерлерді түсіндіретін факторларға талдау жасауды талап етеді.  Қолда бар деректерге сүйенсек келесідей қортындыға келуге болады, эмоцияның өзгертуші әсері , біріншіден – оның  күшіне, екіншіден – таным процесстерінің ерекшеліктеріне, үшіншіден –субъекттің ерекшеліктеріне тәуелді. Бұл факторларды рет ретімен қарастырайық. 
Эмоцияның интенсивтілігі және танымдық процесстердің өзгеруі. Әзірге эмоцияның интенсивтілігін өлшейтін арнайы шкала болмағандықтан, біз оны жеткілікті дәлдікпен анықтай  алмаймыз. Дегенмен, сапалық критерийлерге сүйене отыра, эмоцияның интенсивтілігі деңгейі мен онымен байланысты танымдық процесстердегі өзгерістерді бөліп қарастыруға болады:
· Нейтралды күй: нақты эмоциялық процесстер көрінісінің болмауы;
· Эмоцияның әлсіз деңгейі: саналы сезіну үшін эмоция нақты көрініс табады, дегенмен әрекет барысын бұзу үшін соншалықты күшті емес; нақты бейнелеуші реакциялар байқалады;
· Интенсивті эмоцияның жоғары деңгейі: эмоция адам әрекетін бағыттайды, адам ашулану, қуану, нәзіктік, қобалжу секілді эмоциясын нақты көрсетеді; мұндай интенсивтіліктің жоғарғы деңгейі өткір формада көрініс табуы мүмкін, яғни аффект түрінде (бұл жағдайда адамның белсенділігі аталмыш эмоцияға толық бағынышты болады), немесе созылмалы формады, бұл кезде адам өзін ұзақ  уақыт бойы «эмоцияның жетегінде» сезінеді (мұндай формада сағыныш, реніш,тоқмейілдік, сексуалды қозу, аштық және т.б. көрініс табуы мүмкін );
· Эмоция интенсивтілігінің өте жоғары (максималды) деңгейі: адам іс-әрекетін реттейтін эмоциялық емес механизмдердің толық өшуі. Мұндай формада ашу, паника, экстаз, өлермендік, ашынушылық және т.б. көрініс табуы мүмкін. 
Танымдық процесстердің ерекшеліктері және эмоцияның әсеріне берілу мүмкіндігі.  Психикалық  процесстердің эмоциялық факторларға тәуелді болуы олардың құрылымдық деңгейіне байланысты. Неғұрлым процесс құрылымдалса, соғұрлым эмоцияның әсеріне ұшырамайды. Ал танымдық процесстердің құрылымдылығы дегеніміз бейнеленген құбылысты басқа құбылыстар арасынан бөліп қарастыра алу деңгейі (мысалы, фигураны фоннан), құбылыс компоненттерін бөліп қарастыру деңгейі мен олардың арасындағы байланыс, сонымен қатар құрылымның анықтылығы мен құбылыстың ұйымдастарылуы болып табылады. Құрылымдылықтың деңгейіне түсініліп отырған құбылыстың біркелкілік деңгейі тәуелді. 
Танымдық процесстердің құрылымдық деңгейі танылып отырған жағдайдың қасиетіне тәуелді: білім пәні неғұрлым аз нақтыланса, соғұрлым таным процесі аз құрылымдалған болып табылады.Мысалы ретінде, дұрыс реттелмеген проектордің экранға бұлыңғыр бейне бейнелеуін келтіруге болады.  Егер проектордың керек тетігін басып, экрандағы бейнені айқындатсақ, бейне белгілі бір құрылымға ие болады, сәйкесінше бәркелкілік пайда болады. 
Танымдық процесстердің құрылымдық деңгейңне әсер ететін фактор ретінде бақылау жасалып отырған жағдай қарастырылады. Экрандағы бейненің сапасына проектордың алыс орналасуы, жарықтың аз болуы, құабылдау уақытының аз болуы, бейне шетінің  бұлыңғыр болуы оның құрылымдылығына кері әсер етеді. 
Қабылданған бейненің құрылымдық деңгейіне тек қана сыртқы орта ғана әсер етіп қоймай, қабылдаушы субъекттің қасиетіне де тәуелді, ең алдымен оның қабылданып отырған құбылысқа  деген тәжірибелі  қатынасына тәуелді. Тәжірибе аз болса, құрылымдылық әлсіз болады. Мысалы, гуманитарлы білімі бар адам электронды аппараттың ішіне қарап, оның соншалықты күрделі екенін сезінуі. 
Құрылымдылықтың әртүрлі деңгейде болуына ес процесінің де қатысы бар. Құрылымдылықтың жақсы немесе жаман болуы, материалды есте сақтап, қайта жаңғыртуды талап ететін барлық факторларды жатқызыуға болады. 
Құрылымдылықтың әртүрлі деңгейде болуы ойлау процесінде де айқындалады. Мәселенің конвергентті және дивергентті шешімі болатыны белгілі, демек мәселенің бір ғана дұрыс шешімі бар немесе көптеген шешу жолдарының бар болуы. Сондай-ақ, мәселелі жағдайдың өзі белгілі бір деңгейде нақты болмауы мүмкін. 
Танымдық материалдың эмоцияның әсерінде болу мүмкіндігі оның құрылымдылығымен түсіндірілуі туралы ережені К.Левин  қалыптастырды [6, 946-947бет]. Ол көптеген мәліметтерге сүйене отыра, қабылдау кеңістігі неғұрлым «бұлыңғыр» болса, соғұрлым эмоцияның әсерінде болу мүмкіндігі жоғары. «Нақтылық деңгейіне»қарағанда  «қиял деңгейі» бұлыңғыр болып келеді, тапсырманы орындау жағдайына қарағанда ойын жағдайы бұлыңғыр болып келеді, қазіргі уақытқа қарағанда өткен мен болашақ бұлыңғыр болып келеді. Сондықтан мнемикалық материалдар, жоспарлар, қалаулар, притязания деңгейі эмоцияның әсерінде болу мүмкіндігі жоғары. 
Индивидтің психикалық ерекшеліктері және оның эмоцияның әсерінде болуы. Барлық адамдардың танымдық процесстері бір деңгейде эмоцияның  әсерінде болуы мүмкін бе? Әрине, жоқ. Танымдық әрекеті қажетті деңгейде «бекімеген» адамдар бар , нәтижесінде эмоциялық факторлардың әсерінен олардың құрылымдылығы өзгеріп отырады. Балаларда ересектермен садыстырғанда  мұндай өзгерістер көбірек болады, қарапайым адамдарда – өркениетті адамдармен, психикалық ауытқуы бар адамдарда – сау адамдармен, шаршау, әлсіреу, улану, гипноздың әсеріндегі адамдарды – қалыпты жағдайдағы адаммен салыстырғанда көбірек эмоцияның әсерінде болатыны белгілі. 
Сондықтан белгілі бір адамның эмоцияның әсеріне ұшырау  факторын анықтайтын құбылыс, ол- танымдық сызбаларының бекігені немесе тұрақталуы болып табылады. 
Соңында келесідей қорытынды пікір айтуға болады:
· танымдық процесстер эмоциядық факторладың әсеріне аз ұшырайды; танымдық процесті түсіндіретін басты негіз, ол сыртқы ортамен байланыс, ал эмоциялар бұл процесстерді түпкілікті «көркемдеп » тұрады. 
· эмоциялардың әсер етуі таңдамалы түрде  белгілі бір процесстері белсендендіреді немесе тежейді;
· эмоцияның әсер ету деңгейі оның интенсивтілігіне, танымдық процесстердің құрылымдылығына, сонымен қатар субъекттің тұрақты ерекшеліктерне байланысты. 

